  Инвалид-челядьӧс  быдтысь мам-батьлы кутасны быд тӧлысь содтӧд мынтыны  сьӧм.

 «Коми Республикаын йӧзлы социальнӧй отсӧг сетӧм йылысь» республиканскӧй оланпасӧ лӧсялана  содтӧд пыртіс Коми Республикаса Юралысь Вячеслав Гайзер. Содтӧдсӧ  кутасны видлавны Коми Республикаса  Каналан  Сӧвет сессиялӧн чукӧртчӧм вылын, коді лоӧ урасьӧм тӧлысь 16 лунӧ.

 Проект серти,  уджавны вермысь ӧтка мамлы либӧ батьлы, коді оз уджав да быдтӧ инвалид-челядьӧс, кутасны мынтыны быд тӧлысь куим сюрс шайтӧн. Коми Республикаса Юралысьӧс вежысь Виталий Стаханов серти, республикаса выль сикас социальнӧй сьӧм мынтӧмыс  сетас позянлун мам-батьлы да тӧралысьяслы (опекунъяслы) бурджыка быдтыны инвалид-челядьӧс, а водзӧ вылӧ — пыртны найӧс водзмӧстчӧмӧн  уджалӧмӧ,  обшественнӧй да быдлунъя уджӧ.

 2012 воын тайӧ социальнӧй отсӧг вылӧ республикаса сьӧмкудйысь сетӧма  23 миллион шайт гӧгӧр сьӧм.

*** Талун кежлӧ  инвалид-кагалӧн да сійӧс быдтысь уджавтӧм  мамлӧн либӧ батьлӧн  социальнӧй сьӧм мынтӧмъяслӧн  ӧтув ыдждаӧ пырӧ некымын сикас пособие: вермытӧм кага бӧрся видзӧдӧмысь быд тӧлысся компенсация, быд тӧлысся федеральнӧй сьӧма мынтӧм, социальнӧй пенсия, коммунальнӧй услугаясысь да оланінысь мынтӧм вылӧ быд тӧлысся сьӧмӧн компенсация. Ставнас артмӧ семья вылӧ ӧтувъя овны судзсяна сьӧмысь 70 % мында. 

Коми Республикаын олӧ  500 гӧгӧр уджавны вермысь граждана, кодъяс оз уджавны да ӧткӧн быдтӧны инвалид-челядьӧс.

